
Ýürek buýsanjymy ýazmak bilen Döwletmämmet Azady adyndaky Türkmen Milli Dünýä
Dilleri Institutynyň Ýewropa dilleri we edebiýaty fakultetiniň nemes dili boýunça 1-nji ýyl
talyby bolmak meniň üçin aýratyn togunma. Bu mertebeli ýokary okuw jaýyna kabul
edilmegim, şahsy üstünligim bilen birlikde, Watanymyzyň ylym-bilim ulgamynyň ösüşinde
goşant goşmaga bolan islegimiň ýüze çykmasydyr.

Ilkinji nobatda, bize şeýle ajaýyp mümkinçilikleri döredip beren Gahryman Arkadagymyza
we Arkadagly Serdarymyza çäksiz minnetdarlyk bildirýärin. Olaryň baştutanlygynda
ýurdumyzyň bilim ulgamynyň yzygiderli ösdürilmegi, ýaş nesilleriň bilimli, ýokary derejeli
hünärmenler bolup ýetişmegi üçin uly mümkinçilikleri döredýär.

Meniň nemes dilini we edebiýatyny çuňňur öwrenmek islegim, ýurdumyzyň dünýä
derejesinde öňdebaryjy orny eýelemegine öz goşandymy goşmak niýetimdendir. Bu
fakultetde aljak bilimim, diňe bir özüm üçin däl, eýsem, mukaddes Watanymyzyň halkara
abraýyny artdyrmakda möhüm orny eýelejekdigine ynanýaryn.

Hormatly Arkadagymyza we Arkadagly Serdarymyza bolan çäksiz hormatym we
minnetdarlygym bilen, men bu okuw ýyllarynda ähli bilimimi we ukybymy ulanarak,
ýurdumyza peýdaly bolmaga çalyşjakdygymy belläsim gelýär.

Eziz talyp ýoldaşlar, biz bagtyýar döwrüň bagtyýar nesilleri. Geljekde biziň edýän işlerimiziň
we gazanjak üstünliklerimiziň, hormatly Arkadagymyzyň we Arkadagly Serdarymyzyň bize
bolan ynamyny ödemek bilen birlikde, eziz Watanymyzyň ösüşine uly goşant boljakdygyna
tüýs ýürekden ynanýaryn.

Talyplyk ýyllaryňyzyň üstünlikli we şatlykly geçmegini, her birimiziň arzuwlarymyzyň hasyl
bolmagyny dileg edýärin!

